
Heivehuvvon gažadeamit  
Statens barnehus

Muhtumin vásihit mánát váttis áššiid mat dagahit dan ahte  
politiijat dárbbašit ságastallat singuin 

Jus váruhuvvo ahte don leat illastuvvon dehe leat oaidnán  
illastemiid, seksuála veagalváldima dehe eará ráŋggáštahtti  
daguid, de sáhtát gohččojuvvot boahtit Statens barnehus.   

Doppe čađaha politiija heivehuvvon gažadeami. Statens  
barnehus ii leat oaidnit dego politiijastašuvdna, ja politiijain geat 
barget doppe leat dábálaš siviila biktasat.

Mii lea heivehuvvon  
gažadeapmi?

Go mánát dehe nuorat soitet seahkanan duođalaš ráŋggáštahtti 
áššiide, dárbbaša politiija ságastallat singuin dan birra maid sii 
leat vásihan ja mot singuin manná. Dat gohčoduvvo  
heivehuvvon gažadeapmin. Gažadeapmi lea duođaštusaid 
čohkken ja filbmejuvvo vai don it dárbbaš mannat diggevistái 
jus ášši šaddá diggeáššin. Leat njuolggadusat mainnalágiin 
čađahit heivehuvvon gažademiid. Njuolggadusat heivehuvvon 
gažademiide gullet Norgga lága vuollái  
(Ráŋggáštusproseassaláhka § 239).  

Gii gažaduvvo Statens barnehus?

Go don gohččojuvvot boahtit heivehuvvon gažadeapmái lea dat 
danne go politiijaide lea dehálaš beassat ságastallat duinna. Sii 
háliidit diehtit maid don leat vásihan ja mot duinna manná.

Min luhtte leat don oadjebas. Buohkat geat barget Statens  
barnehus leat hárjánan ságastallat mánáid- ja nuoraiguin. Iežamet 
barggus deaivat mii oallut mánáid juohke beaivve.



Gii mieđušta du Statens barnehus?

Muhtumin eai sáhte váhnemat mieđuštit mánáidasaset Statens 
barnehus. Dat lea danne go váhnemat eai galgga beassat diehtit 
ahte politiija galgá ságastallat singuin. Danne sáhttá muhtun eará 
rávisolmmoš mieđuštit du Statens barnehus. Dat lea dávjá oah-
paheaddji dehe muhtun olmmoš geain don dovddat bures.   

Go leat ollen Statens barnehus, de muitalit politiijat du  
váhnemiidda gos don leat. 

Gažadanbeaivve

Go boađát Statens barnehus, de politiijat háliidit ságastallat duin-
na akto sierra lanjas. Jus it máhte dárogiela dehe jus du mielas 
lea buoremus ságastit muhtun eará gillii, de oaččut dulkka.

Oaččut maiddái biepmu ja juhkamuša dan áiggis go leat doppe.

Video/filbmen

Lanjas, gos don ságastalat politiijain, lea mikrofuvdna ja  
filbmenkámera. Jietna ja govva ságastallamis sáddejuvvo  
muhtun eará latnjii. Doppe čohkkájit dat earát geat barget du 
áššiin ja čuvvot mielde. 

Mii báddet maiddái ságastallama videoi/filbmii. Dat lea danne vai 
don it dárbbaš ođđasit čilget ášši jus ášši gártá diggái.  
Video/filbma juogaduvvo singuin geat galget barget du áššiin.



Doavttir ja bátnedoavttir

Muhtumin háliidit politiijat ahte doavttir dehe bátnedoavttir iská 
du. Dat lea danne go gorut maiddái sáhttá muitalit juoidá dan bir-
ra maid don leat vásihan ja mot du dilli lea. Statens barnehus lea 
mis sihke bátnedoavttir ja doavttir geat sáhttiba iskat du.    

Mii dáhpáhuvvá gažadeami maŋŋil?

Maŋŋil gažadeami ráhkada Statens barnehus ja politiija ovttas 
duinna plána mii galgá dahkkojuvvot viidáseappot. Muhtomin 
searvá maiddái mánáidsuodjalus dan bargui.  

Oallut mánát bohtet ruovttoluotta Statens barnehus maŋŋil go 
sii leat leamašan doppe. Muhtumiin soitet leat reakšuvnnat dasa 
maid sii leat vásihan ja háliidit áinnas veahki ságastallat daid vát-
tis dovdduid birra. Mii leat dás veahkkin dutnje ja sáhttit ságastal-
lat duinna jus don dárbbašat dan.  




